
 

 

 

 

 

 

 

 

KENYATAAN MEDIA 

PEMAKLUMAN PEMBUKAAN PERMOHONAN  

GERAN KEWANGAN MITRA TAHUN 2023 

 

PUTRAJAYA, 20 Mac 2023 – Unit Transformasi Masyarakat India Malaysia (MITRA), 

Jabatan Perdana Menteri (JPM) akan membuka permohonan Geran Kewangan 

MITRA bagi tahun 2023 untuk melaksanakan Program Pembangunan Sosioekonomi 

Masyarakat India (PPSMI).  

Permohonan akan dibuka untuk tempoh masa selama 40 hari bermula pada 20 Mac 

2023, Isnin jam 2.30 petang hingga 28 April 2023, Jumaat jam 5.00 petang. 

Permohonan akan dibuka secara dalam talian di laman Sistem Permohonan Geran 

Kewangan MITRA (SPGKM) iaitu https://spgkmitra.jpm.gov.my/ . Organisasi tidak 

perlu mengemukakan borang permohonan secara manual. Sebarang permohonan 

tanpa melalui sistem SPGKM tidak akan dipertimbangkan. 

Permohonan geran ini memfokuskan kepada tiga (3) kategori iaitu (i) Pendidikan dan 

Pengajian Tinggi, (ii) Ekonomi dan Latihan Kerjaya, dan (iii) Kebajikan dan 

Kesejahteraan Sosial. Had maksimum yang ditetapkan untuk permohonan geran 

oleh Organisasi adalah sebanyak RM300,000.00. 

MITRA JPM telah menyediakan Garis Panduan Geran Kewangan Permohonan dan 

Manual Permohonan SPGKM sebagai rujukan dan panduan kepada Organisasi yang 

ingin mengemukakan permohonan. Sesi Taklimat Geran Permohonan Geran 

Kewangan MITRA akan diadakan di tiga (3) zon (Utara, Tengah & Selatan) dan akan 

dimaklumkan dalam masa yang terdekat. 

-TAMAT- 

UNIT TRANSFORMASI MASYARAKAT INDIA MALAYSIA 

20 MAC 2023 

 

UNIT TRANSFORMASI MASYARAKAT INDIA MALAYSIA 

JABATAN PERDANA MENTERI 

Aras 4, Blok D5, Kompleks D 

Pusat Pentadbiran Kerajaan Persekutuan 

Presint 1, 62502, Wilayah Persekutuan Putrajaya, Malaysia 

No. Tel: 03-8886 6221 

E-mel: infomitra.jpm.gov.my 

JPM.MITRA.100-9/1/1 (1) 

https://spgkmitra.jpm.gov.my/

